ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈԿՏԵՄԲԵՐԻ 3-Ի N 1675-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. Առողջապահության նախարարություն
	20.10.2023
N ԱԱ/06.1/23775-2023

	  Ի պատասխան 2023 թվականի հոկտեմբերի 19-ի N ՆՄ/ԱԳ-2-4/26107-2023 գրության` հայտնում եմ, որ ՀՀ առողջապահության նախարարությունը «Հայաստանի Հանրապետության կառավարության 2023 թվականի հոկտեմբերի 3-ի N 1675-L որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առաջարկություն և դիտողություն չունի:
	Ընդունվել է ի գիտություն։


	2.  Բարձր տեխնոլոգիական արդյունաբերության նախարարություն 
	20.10.2023
N 01/16.2/10024-2023

	Ի պատասխան Ձեր 2023 թվականի հոկտեմբերի 19-ի թիվ ՆՄ/ԱԳ-2-4/26107-2023 գրության` տեղեկացնում եմ, որ ՀՀ բարձր տեխնոլոգիական արդյունաբերության նախարարությունը «Հայաստանի Հանրապետության կառավարության 2023 թվականի հոկտեմբերի 3-ի N 1675-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չունի:
	(Կարծիքը ստացվել է էլեկտրոնային փոստով)
Ընդունվել է ի գիտություն:


	3.  Կենտրոնական բանկ
	20.10.2023
N 06.1-07/844-23

	Հայտնում ենք Ձեզ, որ Հայաստանի Հանրապետության կենտրոնական բանկը «Հայաստանի Հանրապետության կառավարության 2023 թվականի հոկտեմբերի 3-ի N 1675-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունի։
	Ընդունվել է ի գիտություն:


	4.  Ազգային անվտանգության ծառայություն
	20.10.2023
N 11/1565

	«Հայաստանի Հանրապետության կառավարության 2023 թվականի հոկտեմբերի 3-ի N 1675-Լ որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ առաջարկություններ չկան:
	Ընդունվել է ի գիտություն:

	5.  Ներքին գործերի նախարարություն
	20.10.2023
N 43/21/126545-23

	Ի պատասխան Ձեր 13.10.2023թ․ թիվ ՆՄ/ԱԳ-2-4/26107-2023 գրության՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2023 թվականի հոկտեմբերի 3-ի թիվ 1675-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը։
Առաջարկվում է նախագծի 1-ին կետի 3-րդ ենթակետի «բ)» պարբերությունում «բռնի տեղահանվածների և հյուրընկալվող» բառերից հետո լրացնել «,իսկ «Հայաստանի Հանրապետության ներքին գործերի նախարարության միգրացիայի և  քաղաքացիության  ծառայության կողմից հաշվառված և տրամադրված (բնակչության պետական ռեգիստրի տվյալների հետ նույնականացված)» բառերը փոխարինել «Հայաստանի Հանրապետության ներքին  գործերի նախարարության միգրացիայի և քաղաքացիության ծառայության  կողմից հաշվառված՝ բնակչության պետական ռեգիստրի տվյալների հետ նույնականացված, Պետական եկամուտների կոմիտեի տվյալների շտեմարանի, ՀՀ բարձրագույն, միջին մասնագիտական և հանրակրթական դպրոցներում սովորողների ցանկերի, Ճանապարհային ոստիկանության  տվյալների շտեմարանի հետ համադրված և տրամադրված» բառերով։
Առաջարկը պայմանավորված է այն հանգամանքով, որ ՀՀ բարձրագույն, միջին մասնագիտական և հանրակրթական դպրոցներում սովորողների ցանկերի, Պետական եկամուտների կոմիտեի և Ճանապարհային ոստիկանության տվյալների շտեմարանների համադրման արդյունքում պարզվել է, որ Հայաստանի Հանրապետության ներքին գործերի նախարարության միգրացիայի և քաղաքացիության ծառայության կողմից հաշվառված անձանց ցանկերում առկա են անձինք, ովքեր մինչև 2023թ. սեպտեմբերի 19-ը գտնվել են Հայաստանի Հանրապետությունում՝ աշխատել են, սովորել կամ իրականացրել են անձնական օգտագործման ավտոմեքենաների հետ կապված գործարքներ։ Ուստի, անհրաժեշտ է այդ անձանց չդիտարկել որպես Լեռնային Ղարաբաղից բռնի տեղահանվածներ և սույն միջոցառման շահառուներ։
	Չի ընդունվել:
[bookmark: _GoBack]Ըստ էության ՆԳՆ առաջարկում է չհաշվառել (կամ արդեն չի հաշվառում)`
1. Պետական եկամուտների կոմիտեի տվյալների շտեմարանով եկամուտ ստացած անձանց,
2. ՀՀ բարձրագույն, միջին մասնագիտական և հանրակրթական դպրոցներում սովորողներին, 
3. Ճանապարհային ոստիկանության  տվյալների շտեմարանով գործարքներ կատարած անձանց։ 
Հաշվի առնելով, որ միջոցառման շրջանակներում արդեն իսկ շուրջ 95000 շահառուի վճարվել է միանվագ դրամական աջակցության գումարը, ներկայումս ՆԳՆ առաջարկությունն ընդունելը նպատակահարմար չէ։
Միաժամանակ հարկ է նկատի ունենալ, որ որոշման N 2 հավելվածի 32-րդ կետի համաձայն՝ շահառուն պարտավոր է ներկայացնել իրեն վերաբերող հավաստի տվյալներ (փաստաթղթեր), տեղեկացնել այն հանգամանքների մասին, որոնց առկայությունը կարող է հանգեցնել միանվագ դրամական աջակցություն չվճարելուն (այդ թվում՝ նաև անչափահաս շահառուին նշանակելը մերժելուն): Սույն կետով սահմանված պարտականությունները չկատարելու հետևանքով ավել վճարված միանվագ դրամական աջակցությունը ենթակա է հետգանձման օրենսդրությամբ սահմանված կարգով:
Ըստ այդմ, նպատակահարմար է ՆԳՆ առաջարկության իրականացումն այս կարգավորման շրջանակներում։
 Միաժամանակ հարկ է նշել, որ, ըստ շահառուների բանավոր տեղեկատվությունների, կան դեպքեր, երբ Լեռնային Ղարաբաղում փաստացի բնակված անձի գործատուն գրանցված է եղել Հայաստանի Հանրապետությունում, իսկ աշխատանքն իրականացվել է հեռավար եղանակով։
Հնարավոր են դեպքեր, երբ Հայաստանի Հանրապետությունում գրանցված գոործատուն  Լեռնային Ղարաբաղում գործունեություն իրականացնի մասնաճյուղի կամ ներկայացուցչության միջոցով, որը չունենա գրանցում Լեռնային Ղարաբաղում: Այս դեպքում անձը տնտեսական գործունեություն կիրականացնի Լեռնային Ղարաբաղում, սակայն փաստացի կֆինանսավորվի ՀՀ գործատուից: 
 Ըստ այդմ, Պետական եկամուտների կոմիտեի տվյալների շտեմարանում առկա տեղեկատվությունը միարժեքորեն կիրառելը նպատակահարմար չէ: Առաջարկվում է հաշվի առնել նաև Լեռնային Ղարաբաղի ՊԵԿ տվյալներն այն շահառուների մասով, որոնք խնդրո առարկա ժամանակահատվածում ունեցել են ՀՀ-ում հաշվառված գործատուից ստացված եկամուտ։ Բացի այդ, հնարավոր է նաև ՀՀ-ում հաշվառված գործատուից ստանալ տեղեկատվություն՝ տվյալ անձի հեռավար աշխատելու վերաբերյալ։ Հարկավոր է հստակեցնել նաև Հայաստանի Հանրապետությունում գրանցված գոործատուի՝ Լեռնային Ղարաբաղում չգրանցված իր մասնաճյուղի կամ ներկայացուցչության միջոցով Լեռնային Ղարաբաղում իր գործունեություն իրականացնելու հանգամանքը:
Աշակերտների, ուսանողների վերաբերյալ ՆԳՆ առաջարկությունը քննարկելիս հարկ է նկատի ունենալ, որ որոշմամբ  մինչև 18 տարեկան երեխան, անկախ Հայաստանի Հանրապետության ներքին գործերի նախարարության միգրացիայի և քաղաքացիության ծառայության կողմից հաշվառված լինելու հանգամանքից, միջոցառման շահառու է, եթե մայրը կամ խնամակալը հանդիսանում է միջոցառման շահառու։ Այսինքն, եթե երեխայի ծնողը բռնի տեղահանված է, անկախ երեխայի գտնվելու վայրից (ՀՀ թե ԱՀ), երեխան արդեն իսկ զրկվում է ծնողի ֆինանսական աջակցությունից։
Միաժամանակ, ՀՀ բարձրագույն,  և միջին մասնագիտական ուսումնական հաստատություններում սովորողները հիմնականում բնակվել են Հայաստանի Հանրապետությունում վարձակալական հիմունքներով և այդ անձանց սոցիալական խնդիրները լուծվել են Լեռնային Ղարաբաղում բնակվող ընտանիքի անդամների կողմից: 
Այս տրամաբանությամբ նախագծով առաջարկվում է որոշման N 2 հավելվածը լրացնել նոր՝ 33-րդ կետով, որի համաձայն՝ եթե վճարման ցուցակը վճարող կազմակերպությանը փոխանցելուց հետո ճշտվում է, որ սխալ վճարում է կատարվել, ապա գումարը հետ չի գանձվում, եթե անձը հանդիսանում է 2022-2023թթ ուսումնական տարում Հայաստանի Հանրապետության ուսումնական հաստատություններում առկա ուսուցմամբ սովորող՝ 2023 թվականի սեպտեմբերի 19-ի դրությամբ Լեռնային Ղարաբաղի հասցեով հաշվառված անձ, ապա գումարը հետ չի գանձվում։
Ճանապարհային ոստիկանության  տվյալների շտեմարանի  տվյալները կարելի է կիրառել սույն միջոցառման շահառուների համար, եթե լրացուցիչ հստակեցվի, որ անձն անձամբ է կատարել գործարք (ոչ լիազորագրով, որը կարող էր տալ ԱՀ նոտարը և ուղարկվեր ֆաքսով կամ ԿԽԿՄ եկածների հետ)։
Ըստ այդմ, Միգրացիայի ծառայությունը պետք է հաշվառի բոլոր դիմողներին և հետո միայն լրացուցիչ ուսումնասիրություններով հստակեցվի հաշվառված անձի շահառու լինելու փաստը։

	6. Արդարադատության նախարարություն
	Լրամշակված տարբերակի վերաբերյալ ստացվել է աշխատանքային կարգով, track change-ում նշումների տեսքով

	Որոշման N 1 Հավելվածի 1-ին կետի վերաբերյալ.
«Անհրաժեշտ է խմբագրել, քանի որ նշված ձևակերպմամբ շահառու կհամարվի նշված բոլոր պայմանները բավարարող անձը՝ նկատի ունենալով «Նորմատիվ իրավական ակտերի մասին» օրենքի 16-րդ հոդվածի կարգավորումները, որի համաձայն՝ Նորմատիվ իրավական ակտում նորմի կիրառման համար թվարկված բոլոր պայմանների առկայությունը պարտադիր է, եթե իրավական ակտում`1) նշված նորմի կիրառումը պայմանավորված է միայն «և» կամ «ու» շաղկապով բաժանված պայմաններով, կամ 2) նշված նորմի կիրառումը պայմանավորված է միայն ստորակետերով բաժանված պայմաններով, կամ 3) նշված նորմի կիրառումը պայմանավորված է ստորակետերով և «և» կամ «ու» շաղկապով բաժանված պայմաններով:
Միաժամանակ, նշված փոփոխության արդյունքում նախագծի բովանդակությունը չի համապատասխանի նախագծի վերնագրին: »:
	Ընդունվել է:
Որոշման N 1 Հավելվածի 1-ին կետը խմբագրվել է:
Նախագծի 2-րդ ենթակետի «ա» պարբերություննը խմբագրվել է և լրացվել է նոր՝ «բ»  պարբերությամբ, որով N 1 Հավելվածը լրացվել է նոր՝ 1.1-ին և 1.2-րդ կետերով:

	Որոշման N 2 Հավելվածի 4-րդ կետի 2-րդ ենթակետի վերաբերյալ.
«Նկատի ունենալով, որ նախագծում նշվում է «այսուհետ՝ ծնող» հաջորդիվ դրույթներում անհրաժեշտ է կիրառել միայն «ծնող» եզրույթը:»:
	Ընդունվել է:
Նախագծի 3-րդ ենթակետի «դ» պարբերությամբ Որոշման N 2 հավելվածի 4-րդ կետի 2-րդ ենթակետում «մոր կամ խնամակալի» բառերը փոխարինել «ծնողի կամ խնամակալի կամ հոգաբարձուի (այսուհետ՝ նաև ծնող)» բառերով:

	Որոշման N 2 Հավելվածի 4.1-ին կետի վերաբերյալ.
«Այս դեպքում պարզ չի դառնում, թե ինչի հիման վրա է փաստացի տրամադրվելու աջակցությունը:»:

	Ընդունվել է:
Նախագծի 3-րդ ենթակետի «դ» պարբերությամբ լրացվող՝ Որոշման N 2 հավելվածի 4.1-ին կետը լրացվել է հետևյալ բովանդակությամբ նոր նախադասությամբ. 
«Հյուրընկալվողներին, բուժառուներին և սովորողներին միանվագ դրամական աջակցությունը վճարվում է համապատասխան պետական մարմնի կողմից տրամադրված ցուցակների հիման վրա:»:

	Որոշման N 2 Հավելվածի 7-րդ կետի 6-րդ ենթակետի վերաբերյալ.
«Անհրաժեշտ է խմբագրել՝ նախատեսելով, որ մի ծնողի բավարարված դիմումի առկայության դեպքում մյուս ծնողի դիմումը մերժվում է:»:
	Ընդունվել է:
Հաշվի առնելով այն հանգամանքը, որ առաջարկությունը բովանդակային առումով ներառված է Որոշման N 2 Հավելվածի 7-րդ կետի 5-րդ ենթակետում, Նախագծի 3-րդ ենթակետի «ժ» պարբերությումը, որով Որոշման N 2 հավելվածի 7-րդ կետը լրացվում է 6-րդ ենթակետով, հանվել է նախագծից:

	Որոշման N 2 Հավելվածի 15-րդ կետի 2-րդ ենթակետի վերաբերյալ.
«Միտքը հասկանալի չէ:»:

	Ընդունվել է:
Նախագծի 3-րդ ենթակետի «ժգ» պարբերությամբ լրացվող՝ Որոշման N 2 հավելվածի 15-րդ կետի 2-րդ ենթակեում կատարվող լրացումը խմբագրվել է: 


	Որոշման N 2 Հավելվածում լրացվող 33-րդ կետի վերաբերյալ.
Անհասկանալի է « իսկ  բանկը, առանց շահառուի համաձայնության,  բանկային հաշվից հետ է գանձում» ձևակերպումը:


	Ընդունվել է ի գիտություն:
Ձևակերպումը իրավակիրառ պրակտիկայում կիրառելի է, մասնավորապես, սոցիալական ապահովության հաշվի (Կառավարության 2020 թվականի մարտի 12-ի թիվ 284-Ն որոշում) և միանվագ դրամական վճարների հաշվի (Կառավարության 2020 թվականի մարտի 12-ի թիվ 287-Ն որոշում) դեպքում: Կենտրոնական բանկը ձեևակերպման վերաբերյալ առարկություն չունի:



